
 

ESKOLA KIROLEKO DIZIPLINA ARAUBIDE BERRIA 

391/2013 DEKRETUA, uztailaren 23koa, eskola-kiroleko lehiaketen diziplina-araubideari buruzkoa 



Orain arte federazioetako Diziplina Batzordeek aplikatu behar izan duten araua  Kultura eta Turismo 

Sailaren 1985eko uztailaren 29ko Agindua izan da, zeinak hutsune handiak zituen: 

 

� Garaiko Eskola Kiroleko errealitatea asko aldatu da 

 

� Arau-hauste eta zigor mekanismo sinpleagoak zituen, eta maiz lehiaketatik kanpo uzten zituen 

“entitate osoak” arau-haustea pertsona edo talde jakin batek egin arren. 

 

� Diziplina Batzordeek modulatu egin behar zituzten arau-hauste eta zigor horiek, eguneroko 

errealitatean ematen diren kasuak (ahozko biolentzia, publikoaren jarrera…) ez zeudelako behar 

bezala jasoak. 

 

� Ez zeukan mekanika egokia arau-hausteak jakinarazi, zigortu eta zigor horren jarraipena egiteko. 



 

Gaur egungo premiak eta indarrean dauden xedapenak aintzat hartzen dituen araua behar zen beraz, 

bereziki ekainaren 11ko 14/1998 Kirolaren Legea eta Eskola Kirolari buruzko uztailaren 1eko 

125/2008 Dekretua: 

 

� Euskadiko Kirolari buruzko 14/1998 Legearen arabera, diziplina-araubideak bere baitan hartuko 

ditu joko- edo lehiaketa-arauen hausteak. 

 

� Berau garatuz onetsi zen 391/2013 DEKRETUA, uztailaren 23koa, eskola-kiroleko lehiaketen 

diziplina-araubideari buruzkoa. 

 

� Beraz, dekretu honek bakar bakarrik arautzen du eskola-kiroleko lehiaketen diziplina-araubidea, 

eta bertan ez da jasotzen administrazioaren zehapen-ahalmena. 

 



“Diziplina-ahalmenak esan gura du”: 

 

� Lotura berezia duten pertsonei zehapenak ezartzeko eskumena dela.  

 

� Eragina izango duela antolakuntzako pertsonengan eta eurei bakarrik aplikatu ahal izango 

zaiela, alegia, lizentzia edo inskripzio bidez eskola-kiroleko lehiaketetan parte hartzen duten edo 

horiei loturik dauden pertsonei. 

 

� Garrantzitsua da “horiei loturik dauden pertsonen” kontzeptua, entitate bati eror dakiokeelako 

zehapena jokoan eragina duen kanpoko elementu baten eraginez (publikoa, jarduera 

kolektiboak). 



Aplikazio eremua: 

 

� Joko- edo lehiaketa-arauen haustetzat hartuko dira proba edo partidak normaltasunez 

gauzatzea kaltetzen, eragozten edo oztopatzen duten ekintzak eta omisioak. 

 

� Diziplina-araubidea aplikatuko da lurralde historikoetako foru organoek onetsitako eskola-

kiroleko urteroko programetan aurreikusitako kirol-lehiaketetan eta Euskadiko Eskolarteko 

Kirol Jokoetan. Aplikazio-eremutik kanpo geratuko dira Errendimenduan hasteko lehiaketak, 

lizentzia federatua daukaten eskola-adineko kirolarien parte-hartzea dakartenak (dagokien 

kirol-federazioaren diziplina-araubidearen mende geratuko dira aipatu lehiaketak). 

 

� Diziplina-erantzukizuna pertsona fisikoena izango da. Baina baita pertsona juridikoena ere, 

beraiekin zerikusia duten pertsona fisikoen ekintza edo omisioengatik. 



Nork aplikatu dezake diziplina? 

 

a) Lehen instantzian, parte-hartzaileen gaineko eskola-kiroleko eskuduntza duten organoen esku: 

Aldundiak zuzenean zein Federazioek, funtzio publiko legez garatzen dutenean Eskola Kiroleko 

Programa. 

 

b) Bigarren instantzian, Kirol Justiziako Euskal Batzordeak. 

 

[Ez da diziplina-ahalmenaren gauzatzetzat hartuko kirol-modalitate bakoitzari dagozkion arau 

teknikoak aplikatuz probak edo partidak zuzentzea. Zeregin hori epaileei esleitutako eginkizuna da] 



 

Arau-hausteen motak eta tipifikazioa: KIROLARIEN ARAU-HAUSTEAK 

Kirolarien arau-hauste oso larriak 

a) Epaile, kirolari, teknikari, kirol-agintari, ikusle edo kirol-lehiaketetan esku hartzen duten 

gainerako pertsonak erasotzea, larderiatzea edo hertsatzea  (agresión, intimidación o coacción). 

b) Partida, proba edo lehiaketa bat egitea eragozten duen edo aldi baterako zein behin betiko 

bertan behera uztea dakarren protesta edo jarduera kolektiboa. 

c) Dagozkien diziplina-organoen ebazpenak ez betetzea. 

d) Kirolean indarkeria, sexismoa, arrazismoa, xenofobia, homofobia eta intolerantzia pizten duten 

adierazpen publikoak eta gainerako ekintzak. 

e) Jokoaren edo lehiaketaren emaitza aurretik erabakitzea helburu duten ekintzak eta omisioak 

(predeterminar el resultado del juego o de la competición). 

f) Arau-hauste larriengatik edo oso larriengatik ezarritako zigorrak haustea. 

g) Arau-hauste larrietan berrerortzea. 



Arau-hausteen motak eta tipifikazioa: KIROLARIEN ARAU-HAUSTEAK 

Kirolarien arau-hauste larriak 

a) Partidaren, probaren edo lehiaketaren garapen normala eragozten duen protesta, saioa bertan 

behera uztea ez badakar. 

b) Epaileak, teknikariak, kirolariak, kirol-agintariak, ikusleak edo kirol-lehiaketan esku hartzen 

duten gainerako pertsonak laidotzea eta iraintzea (insultos y ofensas). 

c) Arau-hauste arinetan berrerortzea. 

d) Kirol-lehiaketak eskatzen duen duintasunaren edo begirunearen aurkako jarduera nabarmen 

edo publikoa. 

e) Arau-hauste arinengatik ezarritako zigorrak haustea. 



Arau-hausteen motak eta tipifikazioa: KIROLARIEN ARAU-HAUSTEAK 

Kirolarien arau-hauste arinak 

a) Epaileei, teknikariei, kirolariei, kirol-agintariei, ikusleei edo kirol-lehiaketan esku hartzen duten 

gainerako pertsonei oharpenak egitea eragabekeriaz (inkorrekzioz). 

b) Epaileek eta kirolaren inguruko gainerako agintariek dagozkien zereginak betetzearren 

emandako aginduen eta jarraibideen aurrean jarrera pasiboa izatea. 

c) Jokabide desegokia edo kiroltasunik gabekoa, arau-hauste larria edo oso larria ez badakar. 

d) Kirol-arauen aurkako jokabide nabarmenak, arau-hauste oso larri edo larri gisa sailkatuta ez 

badaude. 



Arau-hausteen motak eta tipifikazioa: TEKNIKARIEN ETA ZUZENDARIEN ARAU-HAUSTEAK 

Teknikarien eta zuzendarien arau-hauste oso larriak 

a) Eskola-kiroleko txapelketetan parte hartzeari lotutako datu errealen eta agirien funtsezko 

aldaketa. 

b) Eskola-kiroleko txapelketen arauak behin eta berriro ez betetzea, argi eta garbi. 

c) Segurtasun-arauak edo arriskuak estaltzeko arauak betetzen ez dituzten eskola-kiroleko 

lehiaketak antolatzea, ez-betetze horrek hirugarrenentzako arrisku oso larriak eragiten baditu. 

d) Kirolariei, epailei, teknikariei, kirol-agintariei, ikusleei edo txapelketetan esku hartzen duten 

gainerako pertsonei eraso egitea, larderiatzea edo hertsatzea. 

e) Agintekeriaz jokatzea (abuso de autoridad). 

f) Jokoaren edo lehiaketaren emaitza aurretik erabakitzea helburu duten ekintzak eta omisioak. 



Arau-hausteen motak eta tipifikazioa: TEKNIKARIEN ETA ZUZENDARIEN ARAU-HAUSTEAK 

Teknikarien eta zuzendarien arau-hauste oso larriak 

(…) 

g) Dagozkien diziplina-organoen ebazpenak ez betetzea. 

h) Kirolean indarkeria, sexismoa, arrazismoa, xenofobia, homofobia eta intolerantzia pizten duten 

adierazpen publikoak eta gainerako ekintzak. 

i) Kirolariak, haien laguntzaileak edo ikusleak bultzatzea kiroltasunik gabeko ekintzak gauzatzera. 

j) Aktak eta derrigorrezko gainerako agiriak ez sinatu nahi izatea. 

k) Arau-hauste larriengatik edo oso larriengatik ezarritako zigorrak haustea. 

l) Arau-hauste larrietan berrerortzea. 



Arau-hausteen motak eta tipifikazioa: TEKNIKARIEN ETA ZUZENDARIEN ARAU-HAUSTEAK 

Teknikarien eta zuzendarien arau-hauste larriak 

a) Epaileak, teknikariak, kirolariak, kirol-agintariak, ikusleak edo txapelketetan esku hartzen duten 

gainerako pertsonak laidotzea eta iraintzea. 

b) Partidaren, probaren edo lehiaketaren garapen normala eragozten duen protesta, saioa bertan 

behera uztea ez badakar. 

c) Eskola-kiroleko lehiaketen araudia ez betetze hutsa (sinpleki, ez betetzea). 

d) Eskola-kiroleko lehiaketetarako segurtasun-arauak ez betetzea, hirugarrenentzako arrisku 

larriak eragiten ez baditu. 

e) Kirol-lehiaketak eskatzen duen duintasunaren edo begirunearen aurkako jarduera nabarmen 

edo publikoa. 



Arau-hausteen motak eta tipifikazioa: TEKNIKARIEN ETA ZUZENDARIEN ARAU-HAUSTEAK 

Teknikarien eta zuzendarien arau-hauste larriak 

(…) 

f) Partida, proba nahiz lehiaketa bat atzeratzea edo aldi baterako zein behin betiko bertan behera 

uztea dakarren protesta edo jarduera kolektiboa. 

g) Kirol-lehiaketetan jarduerak egitea beharrezko titulaziorik edo baimenik gabe. 

h) Arau-hauste arinengatik ezarritako zigorrak haustea. 

i) Arau-hauste arinetan berrerortzea. 



Arau-hausteen motak eta tipifikazioa: TEKNIKARIEN ETA ZUZENDARIEN ARAU-HAUSTEAK 

Teknikarien eta zuzendarien arau-hauste arinak 

a) Epaileei, teknikariei, kirolariei, kirol-agintariei, ikusleei edo txapelketetan esku hartzen duten 

gainerako pertsonei oharpenak egitea eragabekeriaz. 

b) Epaileek eta kirolaren inguruko gainerako agintariek dagozkien zereginak betetzearren 

emandako aginduen eta jarraibideen aurrean jarrera pasiboa izatea edo horretan laguntzarik ez 

ematea. 

c) Jokabide desegokia edo kiroltasunik gabekoa, arau-hauste larria edo oso larria ez badakar. 

d) Kirol-arauen aurkako jokabide nabarmenak, arau-hauste larri edo oso larri gisa sailkatuta ez 

badaude. 



Arau-hausteen motak eta tipifikazioa: ERAKUNDEEN ARAU-HAUSTEAK 

Erakundeen arau-hauste oso larriak 

a) Taldeei edo parte-hartzaileei buruzko datu errealen eta agirien funtsezko aldaketa. 

b) Eskola-kiroleko lehiaketen arauak behin eta berriro ez betetzea, argi eta garbi. 

c) Segurtasun-arauak edo arriskuak estaltzeko arauak betetzen ez dituzten kirol-lehiaketetako 

jarduerak antolatzea, jarduera horiek hirugarrenentzako arrisku oso larriak eragiten badituzte. 

d) Epaile, kirolari, teknikari, kirol-agintari, ikusle edo kirol-lehiaketetan esku hartzen duten 

gainerako pertsonak erasotzea, larderiatzea edo hertsatzea. 

e) Jokoaren edo lehiaketaren emaitza aurretik erabakitzea helburu duten ekintza eta omisioak. 

f) Bi partida edo probatan edo gehiagotan ez agertzea, justifikatu gabe. 

g) Eskola-lizentziarik gabeko kirolariak jokalarien zerrendan sartzea. 



Arau-hausteen motak eta tipifikazioa: ERAKUNDEEN ARAU-HAUSTEAK 

Erakundeen arau-hauste oso larriak 

(…) 

h) Zehapen irmoz deskalifikatutako edo jokatzea galarazitako kirolariak jokalarien zerrendan 

sartzea. 

i) Partida, proba edo lehiaketa bat egitea eragozten duen edo aldi baterako zein behin betiko 

bertan behera uztea dakarren protesta edo jarduera kolektiboa. 

j) Kirolean indarkeria, sexismoa, arrazismoa, xenofobia, homofobia eta intolerantzia pizten duten 

adierazpen publikoak eta gainerako ekintzak. 

k) Diziplina-zigorrak eta diziplina-organoen ebazpenak ez betetzea. 

l) Arau-hauste larriengatik edo oso larriengatik ezarritako zigorrak haustea. 

m) Arau-hauste larrietan berrerortzea. 



Arau-hausteen motak eta tipifikazioa: ERAKUNDEEN ARAU-HAUSTEAK 

Erakundeen arau-hauste larriak 

a) Jokoaren, probaren edo lehiaketaren garapen normala eragozten duen protesta, saioa bertan 

behera uztea ez badakar. 

b) Epaileak, teknikariak, kirolariak, kirol-agintariak, ikusleak edo txapelketetan esku hartzen duten 

gainerako pertsonak laidotzea eta iraintzea. 

c) Kirol-lehiaketak eskatzen duen duintasunaren edo begirunearen aurkako jarduera nabarmen 

edo publikoa. 

d) Kirol-instalazioetako segurtasun eta higieneari buruzko arauak ez betetzea, bertaratzen diren 

pertsonentzako arrisku larria badakarte. 

e) Lehiaketen arauak ez betetze hutsa. 

f) Segurtasun-arauak edo arriskuak estaltzeko arauak betetzen ez dituzten kirol-jarduerak 

antolatzea, jarduera horiek hirugarrenentzako arriskurik eragiten ez badute. 



Arau-hausteen motak eta tipifikazioa: ERAKUNDEEN ARAU-HAUSTEAK 

Erakundeen arau-hauste larriak 

(…) 

g) Jokalarien zerrendan sartu behar ez diren kirolariak zerrenda horretan sartzea, arau-hauste oso 

larritzat hartu ez bada. 

h) Erakundeko talderen baten jarduera kolektiboa, partida baten hasiera atzeratzea dakarrena edo 

normaltasunez jokatzea eragozten duena. 

i) Partida edo proba baten hasiera edo berrastea nahita atzeratzea. 

j) Erakundeko talderen bat partida batean ez agertzea, justifikaziorik gabe. 

k) Arau-hauste arinengatik ezarritako zigorrak haustea. 

l) Arau-hauste arinetan berrerortzea. 



Arau-hausteen motak eta tipifikazioa: ERAKUNDEEN ARAU-HAUSTEAK 

Erakundeen arau-hauste arinak 

a) Epaileei, teknikariei, kirol-agintariei, kirolariei edo ikusleei oharpenak egitea eragabekeriaz. 

b) Epaileek eta kirolaren inguruko gainerako kirol-agintariek dagozkien zereginak betetzearren 

emandako aginduen eta jarraibideen aurrean jarrera pasiboa izatea. 

c) Kirol-arauen aurkako jokabide nabarmenak, arau-hauste larri edo oso larri gisa sailkatuta ez 

badaude. 



ZEHAPENAK, arau-hauste oso larriak eginez gero 

a) Lizentzia baliogabetzea, urtebeterako gutxienez, eta bost urterako gehienez. 

b) Lizentzia kentzea. 

c) 6.010,12 eurotik 60.101,21 eurora bitarteko isuna. 

d) Kirol-esparrua ixtea, hiru partida edo probarako gutxienez, eta ikasturte edo denboraldi 

baterako gehienez. 

e) Karguak eta funtzioak betetzeko gaitasungabetzea, urtebeterako gutxienez, eta bost urterako 

gehienez. 

f) Jokotik, probatik edo lehiaketatik behin betiko kanporatzea. 

g) Jokotik, probatik edo lehiaketatik aldi baterako kanporatzea. 

h) Jokoak, probak edo lehiaketak ateak itxita egitea. 

i) Egun bati edo proba bati baino gehiagori dagozkion puntuak, partidak edo sailkapeneko postuak 

galtzea. 



ZEHAPENAK, arau-hauste larriak eginez gero 

a) Lizentzia baliogabetzea, hilabeterako gutxienez, eta urtebeterako gehienez. 

b) 601,01 eurotik 6.010,12 eurora bitarteko isuna. 

c) Kirol-esparrua ixtea, bi partida edo probarako gehienez. 

d) Karguak eta funtzioak betetzeko gaitasungabetzea, urtebeterako gehienez. 

e) Jokotik, probatik edo lehiaketatik behin betiko kanporatzea. 

f) Jokotik, probatik edo lehiaketatik behin-behingoz kanporatzea. 

g) Jokoak, probak edo lehiaketak ateak itxita egitea. 

h) Egun bati edo proba bati dagozkion puntuak, partidak edo sailkapeneko postuak galtzea. 

i) Modu pribatuan ohartaraztea. 

j) Ohartarazpen publikoa. 



ZEHAPENAK, arau-hauste arinak eginez gero 

a) Lizentzia baliogabetzea, hilabeterako gehienez. 

b) 601,01 eurora arteko isuna. 

c) Jokotik, probatik edo lehiaketatik behin betiko kanporatzea. 

d) Jokotik, probatik edo lehiaketatik behin-behingoz kanporatzea. 

e) Modu pribatuan ohartaraztea. 

f) Ohartarazpen publikoa. 



ZEHAPENAK: oharrak (1) 

 

� Zigor ekonomikoak: Jardueragatik ordainsariak jasotzen dituzten erakunde, zuzendari eta 

teknikariei soilik jarri ahal zaizkie zigor ekonomikoak (14/1998 Legeari jarraiki, 

proportzionalak izan behar dute, horregatik uzten da tartea gradaziorako). 

 

� Dagokion diziplina-espediente bidez ezarritako zigorrak berehala bete behar dira, dagozkien 

errekurtsoen berri izan behar duten federazio-, administrazio- edo jurisdikzio-organoek 

kautelaz atzeratzeko duten gaitasunaren kalterik gabe. 



ZEHAPENAK: oharrak (2) 

 

Kirolarien lizentzia baliogabetzeko zigorrak jartzeko irizpideak: 

 

� Zigorrek izaera hezitzailea, prebentiboa eta zentzatzailea izango dute. 

� Arau-hauste larrietan aplikatuko den zigorra: lizentzia hilabete eta egun batez baliogabetzea 

izango da, gehienez ere urtebetez 

� Arau-hauste larrietan aplikatuko den zigorra lizentzia bost egunez baliogabetzea izango da, 

gehienez ere hilabete batez. 

� Arau-hauste arinetan aplikatuko den zigorra lizentzia bost egunez baliogabetzea izango da, 

gehienez ere. 

� Zigor horiek beteko dira zigorra jarri eta hurrengo jardunalditik hasita, eta denboraldi hori eta 

hurrengoa har dezakete. 



ZEHAPENAK: oharrak (3) 

 

� Bi arau-hauste edo gehiago egiten dituenari (zigorren pilaketa) arau-hauste horiei dagozkien 

zigorrak ezarriko zaizkio. Zera esan nahi du: zigor guztiak eta zigor bakoitza aplikatuko zaiola. 

 

� Arau-hausteak gertaera bakar bati badagozkio, edo batera gertatutako zenbait arau-hauste 

izanez gero, edo arau-hausteetako bat beharrezkoa balitz bestea egiteko, eta, egoerari 

erreparatuta, arduradunaren jokabidea gaitzesteko arrazoi gutxiago dagoela ikusiz gero, 

aurreko zenbakian xedatutako araua aplikatuko da, arau-hauste bakoitzarentzat xedatutako 

zigorretatik arinena ezarrita. 

 

� Erakundeen erantzukizuna zehazteko, egoera aztertuko da; kontuan hartuko dira, batez ere, 

alderdi hauek: aurrekariak izatea, erakundearen jarrera pasiboa edo arduragabea, pertsona 

fisiko erantzuleak identifikatzeko emandako laguntzaren maila, edo gertatutako jazoerak 

saihesteko hartutako neurriak. 



ZEHAPENAK: oharrak (4) 

 

� Inguruabar aringarriak dira: 

a) Arau-haustearen aurretik probokazio nahikoa gertatu izana. 

b) Berez damutu izana. 

� Inguruabar larrigarriak dira: 

a) Behin eta berriz gertatu izana. 

b) Prezioa. 

 

[Erantzukizuna arintzeko lagungarriak izan daitezkeen inguruabarrak egonez gero, kirolarien 

kasuan, maila arinagoko arau-hausteak aplikatuko dira, diziplina-araubidearen asmo hezitzailea 

kontuan hartuta.] 



ERANTZUKIZUNA AZKENTZEKO KAUSAK 

a) Zehapena betetzen denean. 

b) Arau-haustea preskribatuz gero:  arau-hauste oso larriak hiru urteren buruan preskribatuko 

dira, arau-hauste larriak urtebeteren buruan, eta arau-hauste arinak hilabeteren buruan, arau-

haustea egindako egunetik kontatzen hasita. Arau-haustea baldin bada luzaroan egindako 

jarduera batetik sortua, jarduera hori amaitutako egunetik edo arau-haustea gauzatutako azken 

ekitalditik hasi behar da kontatzen. 

c) Zigorra preskribatuz gero: zigor oso larriak hiru urteren buruan preskribatzen dira, larriak 

urtebeteren buruan, eta arinak hilabeteren buruan, zigorra ezartzeko ebazpenak irmotasuna 

hartutako egunaren biharamunetik kontatzen hasita, edota, zigorra betetzen hasi bada, zigor 

betetzea hautsitako egunetik kontatzen hasita. 

d) Errua egotzitako edo zigortutako pertsona hilez gero. 

e) Errua egotzitako edo zigortutako erakundea deseginez gero. 

f) Zigorra barkatuz gero. 

 



NOLA EROAN DIZIPILNA PROZEDURA BAT 

(soilik azalduko dugu orokorra – urgentziazkoan epean erdira murriztu daitezke - egin beharreko 

proben kopuru eta izaeragatik, egoera faktikoen eta aztertutako gai juridikoen 

konplexutasunagatik edo kasu egin daitezkeen beste arrazoi batzuengatik luzatu ere bai) 

� Printzipioak: diziplina-organoen jarduera azkar eta eraginkorra eta interesdunen entzute-, 

babes- eta errekurtso-eskubideak. 

� Sexu erasotzat edo tratu txartzat jo daitezkeen arau-hausteei dagokienez, «Etxean tratu 

txarrak eta sexu erasoak pairatzen dituzten emakumeei ematen zaien arreta hobetzeko 

Erakunde arteko II. Hitzarmenak» hezkuntza-arlorako onetsitako jarduera-protokoloa 

aplikatu beharko da, hor aurreikusita baitago orobat «Ikastetxeetako jarduera-gidaliburua, 

berdinen arteko tratu txarrak direla-eta» delakoan aurreikusitako jarduera-protokoloan 

ezarritakoa aplikatuko dela (gidaliburu hori hezkuntza arloaren eskumena duen Sailak 

prestatu du). 

� Diziplina-prozeduretan, pertsona fisikoei eta juridikoei bermatuko zaie hautatzen duten 

hizkuntza erabiltzeko eta hizkuntza horretan ahoz nahiz idatziz harremana izateko eskubidea 

izango dutela, euskaraz nahiz gaztelaniaz alegia. 



� Eskola-kiroleko lehiaketetako probak edo partidak direla-eta epaileek egindako aktak 

beharrezko frogagiri dira, bai eta akta horien luzapenak edo argitzeak ere, ofizioz zein 

diziplina-organoek eskatuta eginak (hasiera izan daiteke horrela zein ofizioz). 

� Arau-hausteak hautemateari dagokionez, aipatu aktak zuzentzat hartzen dira. Hala ere, 

prozedurarako eta ebazpena emateko garrantzitsuak izan daitezkeen gertaerak egiazta 

daitezke, zuzenbidean onargarria den edozein frogabide erabilita (frogaldia). 

� Egindako jarduerak ikusita, izapidegileak kargu-orri bat beteko du, eta kargu-orri horretan 

adieraziko ditu egotzitako gertaerak, egindako proben emaitzak –halakorik balego– eta 

espedienteari buruzko ebazpen-proposamena (karguen plegua). 

� Hori guztia jakinaraziko zaie interesdunei, beren eskubide eta interesen defentsan egoki 

iritzitakoa adieraz dezaten, hamabost egun balioduneko epean, jakinarazitako egunetik 

kontatzen hasita. 

� Ebazpena hartzeko eskumena duen organoak ebazpena hartuko du, hasierako 

proposamenari eutsita edo aldaketa arrazoidunak eginda, hala badagokio, aurkeztutako 

alegazioak ikusita. 



IRAUNGIPENA 

� Prozedura hasi eta sei hilabeteko epean ebazpenik ez bada jakinarazi, prozedura iraungiko da, 

azaroaren 26ko 30/1992 Legeak, herri-administrazioen araubide juridikoarenak eta 

administrazio prozedura erkidearenak, xedatutakoari jarraiki, eta lege horretan adierazitako 

ondorioekin. 

� Sei hilabeteko epe hori eten egingo da dekretu honetan xedatutako kasuetan, bai eta 

interesdunei egotz dakizkiekeen kausengatik prozedura geldirik dagoen bitartean ere. 



ERREKURTSOAK 

 

Lehen instantzian emandako diziplina-ebazpenen aurkako errekurtsoak idatziz aurkeztu behar dira 

beti, Kirol Justiziako Euskal Batzordearen egoitzan edota administrazio-prozedura orokorra arautzeko 

xedapenetan aurreikusitako lekuetan. 



BERAZ ESKOLA-KIROLEKO LEHIAKETEN DIZIPLINA-ARAUBIDEARI BURUZKO 391/2013 DEKRETUAK 

SOILIK EZARTZEN DITU PRINTZIPIO OROKORRAK. 

 

BIZKAIKO FORU ALDUNDIKO KULTURA SAILAK EGUNERATU EGIN BEHAR DU HONAKO ARAUA, 

PROZEDURA HORI ERREGULATZEN DUENA: 2578/1996 FORU AGINDUA, irailaren 20koa Bizkaian 

Eskolako Kirol- Jokoei aplikatu beharreko Diziplinazko Araubidea onesten duena. 

 


